
Herri guztietako jaietan,
gehienetan, dantzaldiak dira
gaueko ekitaldi nagusiak

EGURALDI ederren sasoia
hemen daukagun honetan,
plazetako musika taldeak da-
goeneko hasiak dira musika
tresnei hautsa kentzen.

Denborarekin erromeri tal-
de asko sortu dira, eskaria
erantzun nahian. Hala eta
guztiz ere, «antzinako dan-
tzaldi giroa galtzen ari da, ba-
tez ere Gipuzkoan», esan du
Joxek, Arkaitz musika talde-
ko partaideak.

Euskal Herri guztian zehar
mugitzen dira talde hauek,
baina Joxeren ustez, «eskaera
handiena Bizkaia aldean da-
go. Gipuzkoa aldean, berriz,
antzinako erromeri giroa gal-
tzen ari da, jende gehienak
nahiago du tabernetan sar-
tu.

® Dantzagarriak
oinarri

Betiko kantuak jotzen dira,
badakitelako jendeak ongi
erantzuten duela. Halere,
musika berriekin probatzen
dute eta balorazioa, jendea-
ren erantzunaren arabera
egiten dute. Azken batean,
erromeri talde gehienen
kasuan, helburu nagusiena
musika dantzagarriak egitea

da. Beste askorekin batera,
Arkaitz eta Luhartz taldeen
kasua dugu hori esaterako.
«Jendeak espero duena ema-
ten saiatu behar dugu,
diote.

Jendearen parte-hartzeari
dagokionez, duela bi urtetik
honera ahuldu dela diote bai-
na «gorabeherak daude; tal-
dearen edota denboraldiaren
arabera jendearen partizipa-
zioa aldatzen da» Rafa,
Luhartz-eko soinujolearen
ustez. Herri zein hiri batekoa
izan, jendeari dantzatzea
gustatzen zaio, baina «bene-
tako giroa herri txikiagoetan»
aurkitzen dela uste du Joxek.

Hiri eta
herriak

Herri edo hiri
batean jotzeak
ere erreakzio
ezberdinak
sortzen ditu jen-
dearen artean.
Nahiz eta herrietan
jende gutxiago egon, edozein
erromeri giroa berotzeko
nahikoak omen dira. Hirie-
tan, berriz, jendeak dantza-
tzen duela diote baina giro
hotzago batean.

Halako taldeoy
izaera bat dute eta
ezberdintasuna
egon arren, ildo bera

lantzen dute

=ss Herri bakoitzean era batera edo bestera bizi du txarangen giroa jendeak.

» Gero etagehiago
plazetan

Konpetentzia gero eta han-
diagoa da plazak’girotzen di-
tuzten musika taldeen arte-
an; izan ere, azken urteetan
talde asko sortu dira.
Egoera honek arazo-
ak sortzen ditu la-
na aurkitzeko or-
duan. Horri lotu-
rik baina, beste
arazo bat aurki-
tzen dute erromeri
taldeek: ekonomikoa,
hain zuzen ere. Aktua-
zioetatik sartzen den dirua
partaideen poltsikoetara doa-
la ere, beste zati bat ekipoa
erosi eta zaintzeko behar du-
te. Desoreka kontu bat dago,
zeren «erosi behar dituzun

gauzen prezioak gorantz doa-
zen bitartean herrietako au-
rrekontua jaisten doa». Egoe-
ra honek eragin handiagoa du
musikaren mundu hau bizi-
modu bezala dutenentzat, za-
letasun modura hartzen du-
tenentzat baino. Luhartz-eko
soinujolearen arabera, «chun
bat aktuazio egin behar dira
bizitzeko adina diru ateratze-
ko, eta gaur egun mundu ho-
netan gabiltzan talde kopu-
rua ikusirik zaila da».
Antolamendua ere askotan
oztopo bat bihur daiteke gau-
zak egiteko orduan. Hartu-
neak gaizki egotea, oholtza al-
tuegia edo txikiegia izatea,
furgoneta sartzeko tokirik ez
egotea dira, besteak beste.
Musika estilo ezberdinak
jotzen dituzten taldeak dau-

dela ere, plazetako musika
taldeen programa berdintsua
da. «Halako taldeek izaera bat
dute eta, ezberdintasunak
egon arren, ildo berdintsua
daramagu; azken batean, gu-
re helburua jendea dantzan
ikustea da», Joxeren hitzetan.
Bestalde, kantuen egokitza-
pen asko egiten dira, eta
gehienak euskaraz itzuliak
izaten dira.

Festak hemen dira eta pla-
zetako erromerietan dantza-
tzeko garaia baita ere. Gor-
putzek mugimendu pixka bat
eskertuko dute. Halere, ez da
eskertuko duen bakarra izan-
go. Izan ere, musikariak poz-
tuko dira beren helburueta-
ko bat betetzen dela ikus-
tean; jendea dantzatzea, ale-

gia.

